
Yaa bõe yĩng la b naan ninsaalbã?: 

Sẽn lebga sebrã ne moorã: A Huseeni wedraogo 

D pẽgda Wẽnde; 

Rãenem: 

Wẽnaam sɩf-rãmb sẽn yaa zɩhdã yembr la Minim tẽng-m-biilem;  

Wẽnaam yʋy  zɩhdã yembre yaa minim tẽng-m-biiga, rɩl d sõmb 

n bãngame t'A pa naand bũmb baa yembre zaalem yĩng ye, wẽnaan 

naama wẽk n yi rẽnda zẽkr tεk-tεkẽ, Wẽnaam naanda bũmba fãa ne A 

raabo la minim sqen yaa yalengo, A naanalame ne yõod sẽn yaa bedr 

yĩnga, baa tɩ neb sãnda sã pa mi yõod-kãnga sẽn yaa soab. 

Wẽnd zilga rẽnda A seb-kasẽnga pʋgẽ, n vẽng n wilg tɩ yẽ a 

Wẽnd pa naand bũmb zaalem yĩng ye, A leb n pa naan saasã la tẽnga 

zaalem yĩng ye, Wẽnd yeelame a naam zẽk yã: Yalla yãmb tẽedame tɩ 

tõn Wẽnaam naana yãmb zaalem yĩng bɩɩ? tɩ yãmb sã ki y pa na n lebg 

n wa tõn nengẽ bɩɩ? Ad Wẽnd naam zẽk yã , tɩ yẽ la naab hakɩɩka ; tɩ 

soab sẽn na n tũ n paam tɩlgr kay tɩ sã pâ yẽnda a Yembr tãa ye; yẽ leb 

n yaa naam-zao-bedrã soaba. (Sɩd-kõatba Sʋʋra wã ; Aayar 115-116), 

Wẽnaam leb yeelame : Tõnd a Wẽnd pa naan saasã la Tẽnga la 

bũm nins sẽn be B yiibã sʋka wɩsg yĩng ye; ( nabiyaam-dãmba sʋura 

Aayar 16, A leb n yeelame : Tõnd a Wẽnd pa naan saasã la Tẽnga la 

bũm nins sẽn be B yiibã sʋka wɩsg yĩng ye, Tõnd pa naan-ba ril yaa sɩd 

yĩnga; la neba wʋsg pa mi ya) yaa bug-zõosã sʋʋra Aayar 38-39. 

Wẽnaam leb yeela zĩig a to A sebrã pʋgẽ: Haamiim, bãng'y tɩ 

seb-kãnga sigbã yi Wẽnd sẽn yaa na-zɩsg soaba sẽn leb n yaa minim 

tẽng-m-biiga; Tõnd a Wẽnd pa naan saasã la Tẽnga la bũm nins sẽn be 

B yiibã sʋka rɩl yaa sɩd yĩnga la zakat bilf sẽn zãag n yãk yĩng bala, la 



nẽb nins sẽn pa kõ sɩd ne Wẽndã kɩɩsda b sẽn bugs-b ne bũmb ninsã, 

yaa Ahkaaf Sʋura wã, Aayar 1-2.  

Rɩl naangã raabã sã yaa vẽeng sãrɩ wã pʋgẽ, Rɩl yam pʋgẽ me a 

yaa vẽenga, tɩ bala yam-dambã fãa sakame tɩ bõ-naandsã naangã yaa 

ne rabo, tɩ bala ninsaal sẽn tar yam menga pa tʋmd tʋumde zaalem 

yĩng ye, rɩl Wẽnd n yɩɩde tɩ bala A yaa minim tẽng-m-biiga, Rɩl yaa rẽ n 

so tɩ neb nins sẽn kõ sɩd ne Wẽndã sak tɩ Wẽnd naana bũmba fãa ne 

raab yĩnga, tɩ neb nins sẽn pa kõ-b sɩdã kɩiɩs rẽnda, Wẽnaam yeelame : 

Sɩd la hakɩika bee tẽnga la saasã naang pʋgẽ, la zaindgã la yʋngã leed 

taabã pʋgẽ, tags-n-gεsga n kõ yam-bεεlã ramba, bãmb la neb nins sẽn 

tẽegd Wẽnd yʋʋrã b sẽn wat n zĩin la b sẽn wat n yasẽn, la b sẽn wat n 

be b log wugu n tagsd saasã la tẽnga naang zugu yaa d soaba wẽnde 

yãmb pa naan wã fãa zaalemyĩng ye, sã ya woto b'y gũ tõnd n yi 

bugma nangã) yaa ɩmraan zak-rãmb sʋurã wã Aayar 190-191, 

Wẽnd leb n goma kɩf-n-dãmba tagsã yelle n yeele :( tõn Wẽnaam 

naana yãmb zaalem yĩng ye tɩ yaol n yaa neb nins sẽn pa kõ sɩd ne 

Wẽndã tẽeb la rẽ, Rɩl wɩɩbd be ne neb nins sẽn pa kõ sɩdã sẽn yi 

bugme wã)  

A seek Abd Rahmaan Saadɩ yeelame Aayarã maana wã wugu 

wẽnd ne yaaf-a la A yols-A:  Wẽnd wilgda A raab sẽn pidi saasã la 

tẽnga naang pʋgẽ, la A wilg t'A pa naan-b zaalem yĩng ye, tɩ yõod la 

nafa ka be ye.  (La neb nins sẽn pa kõ sɩd ne Wẽndã tẽeb la rẽ) rat n 

yeelame tɩ b tẽeda bũmb sẽn yekd ne Wẽnde. 

-(La wɩɩbd be ne neb nins sẽn pa kõ sɩdã sẽn yi bugme wã) tɩ bala 

bugma n toẽ n deeg sɩdã n yi bamb nẽngẽ, la a leb n sek-ba, Rɩl Wẽnd 

naana Saasã ne tẽnga ne sɩda la sɩd yĩnga, A naan-b lame tɩ b na bang 

Wẽnd bãngrã zɩhlem la A tõogo, la A naam yalem, la A leb n wilg tɩ 

yẽnda a yembr la soab sẽn sõmb n tũ hakɩɩka, tɩ zẽng sẽn pa yĩnda pa 

sõmb ne tũudem ye tɩ bala b pa naan baa fay n yi saasã ne tẽngẽ wã 



ye, la B wilg tɩ beog daar yikrã yaa sɩda, tɩ wẽnd na n welga mangr-

rãmba n yi sãangã rãmba, rɩl zɩt pa sõmb n tẽ tɩ Wẽnd na n maan b 

yiibã tɩ b yaa yembre, yaa rẽ so tɩ Wẽnd yelle: Bɩ yãmb tẽedme tɩ tõnd 

Wẽnd na n maana neb nins sẽn kɩs sɩd ne Wẽndã la b tʋm tʋʋm 

sõmsã tɩ b yɩ wala neb nins sẽn yaa sãamdb tẽngã zugu; ma D maan 

neb nins sẽn yaa Wẽn-wotbã wala sẽn ya b Wẽn-kɩɩsbã) wã pa zemsd 

ne tõnd a Wẽnd minim la d Bʋʋd ye. Yaa mora saadɩ Wẽnd goam 

welsgã sebr pʋgẽ; a nenga 712. 

Yiib-n-soaba: 

Wẽnd pa naan ninsaalbã tɩ rɩtẽ la b yũud la B lebgd wʋsgo 

bala,wala rũms bal ye; tɩ Wẽnd yaoln waoga ninsaala, la maana t'a 

yɩɩd bõn-naandsã wʋsgo yɩɩdlem tεk-tεkẽ, la neba wʋsg tõdgame tɩ b 

pa na n kõ sɩd ye, tɩ b maan zɩɩlem la kisgrɩ ne Wẽnaam raabã b 

naangã pʋgẽ, tɩ b yɩɩrã fãa lebg b yõorã nõogr la bamba rãmba vɩɩma 

ya wala rũms vɩɩm, pa rẽ bɩ rũmsã sẽn kãnd yɩɩd-b lame, Wẽnaam 

yeelame: Neb nins sẽn kɩɩs Wẽndã b noogda b yõore la b rɩtẽ wala 

rũmsã sẽn dɩt toto wã, tɩ bugma n yaa b zĩndg zĩiga. A Mohãmad sʋʋrã 

wã Aayar 12. Wẽnd leb n yeelame: Bas-y ba tɩ rɩtẽ la b noogd b yõore 

tɩ tẽebã maan-b soagla, tɩ ket bilf bala tɩ b bãnge), yẽgb roogã sʋʋra, 

Aayar 3, 

 Wẽnd leb n yeelame: Tõnd Wẽnd leb n naana bugma yĩnga neb 

wʋsg la zĩn-dãmb wʋsgo, tɩ  bamb yaa neb sẽn tar sũyã la b pa tagsd 

ne-A ye, la b tar nina la b pa ne ne-a ye, la b tar tʋba la b pa wʋmd ne-

a ye, bamb rãmb yaa wala rũmsɩ pa rẽ bɩ rũmsã sẽn kãd yɩɩd-b lame, 

Bamb-rãmb la yam yaal yaal rãmba) Aaraaf sʋʋrã wã Aayar 179. 

Yam dambã leb n miimi tɩ ned ning sẽn naana bũmbã yẽ soab n 

mi a raabã n yɩɩd bũm fãa, rɩl yẽ bilg-kaseng be ne Wẽnde tɩ bala yẽ n 

naan ninsaalbã, yẽ me n mi A raabã A naangã pʋgẽ, tɩ nokeemd ka ye, 

ne ned baa a yembr dũni wã pʋgẽ ye, nebã fãa me leb n loeame tɩ b 



naana bamb yĩn-wilã ne raabo, tɩ nifr yaa gesg yĩnga, tʋbr yaa kelgr 

yĩnga, rɩl yaa woto , pa sakd ne yam tɩ yĩn-wilã naana ne raabo, tɩ 

ninsaal menga yaol n naan zaalem yĩng ye, ma ninsaalã pa sakd n deeg 

a zugẽ tɩ Wẽnd naana yẽnda ne A raab yĩnga. 

Tãab-n-soaba:  

Wẽnd wilgame tɩ yẽ a Wẽnd naana saasã la tẽnga, la vɩɩma la 

kũuma tɩ bʋl yĩng t'A na zarb tõnd yĩnga, tɩ ned ning sẽn tũ Wẽnde A 

yaodalame, la ned ning sẽn kɩɩsa Wẽnde A sɩbgdalame, Wẽnd 

yeelame: Yẽ la naab ninga, sẽn naan saasã la tẽngã, rasma yoob pʋgẽ, 

tɩ b naama zaog ra bee koom zugu, tɩ bʋl yĩng t'A na zarb yãmba n 

gese ãna yɩɩd ne tʋʋm-sõngo, la tɩ fo sã yeel tɩ b na n yika bamba b 

kũuma poore, neb nins sẽn pa kõ sɩd ne Wẽndã na yeel tɩ ad yãwã yaa 

tɩɩm-soaba) a Huud Sʋʋra wã, Aayar 7. 

Wẽnd leb n yeelame A naam zẽk yã: ( Yẽ la naab ning sẽn naana 

kũuma la vɩɩma n na zarb yãmb n gese ãna yɩɩd ne tʋʋm-sõngo, yaa yẽ 

la na-zɩsg naaba n yaa yaafa naaba,) yaa naama sʋʋrã wã Aayar 2. 

Yaa ne zarb-kãnga, la Wẽnd yʋyã la A sɩf-rãmba vẽnegda, wala 

Wẽnd yʋr a naam zẽk yã ( dũni yols gubgdg naab la Wẽbde), (yaafa 

naaba) (minim naaba) (tuubg naaba) (laahr welg n yols naaba). La 

zẽng sẽn pa yʋ-kãesa sẽn yaa yʋ yɩlma.  

La sẽn yi Wẽnd sẽn naan ninsaalbã yεl ning yĩngã – rẽnd me yaa 

Wẽnaam zarb-kasẽnsã yembre, Wẽnd sẽn sagl tɩ b yemb yẽ A yembrã, 

la b tũ yẽ A yembrã la B ra naag yẽnda ne Bũmb ye tũudma wεεngẽ, 

rɩl Wẽnd wilga A raab-kãnga n yeele : (Mam pa naan nin saalb la zĩn-

dãmba rɩla Maam a Wẽnd tũudem yĩng bala) Zaarɩyaat Sʋʋrã wã 

Aayar 56. 

Mor a Ibn kεsɩr yeelame: Wend yeelame : Mam naanbame tɩ b 

na tũ maam a wẽnde, mam pa naan-b tɩ mam tara tʋlsm ne-b ye. La 



mora Alɩ ɩbn Abɩɩ Tolha yeelame t'a ɩbn Abaas yeelame: Tɩ bõl yĩng tɩ b 

na tũ maam a Wẽnde, rat n yeelame tɩ bõl yĩng tɩ b na sak mam 

tũudma , b ratame tɩ b pa rate. Mora ɩbn garɩɩr me yeelame tɩ gomdã 

yaa woto. La sã yaa ne a mora ɩbn gʋrayge; yẽ yeelame: tɩ bõl yĩng tɩ b 

na bãng mam a Wẽnde. A mora Rabɩɩ bun Anas yeelame:  Tɩ bõl yĩng tɩ 

b na tũ maam a Wẽnde rat n yeelame tɩ tɩ yaa tũudma yĩnga. saame 

ya morã a ɩbn kasɩr Wẽnd goam-welsgã sebr pũgẽ, neng 4/239.  

Mora Abd rahmaan saadɩ yeelame Wẽna yolsa: Wẽnde q naam 

zẽk yã a naana bõnaadsã yẽnda tũudem yĩnga, la yẽnda bãngre yĩnga 

ne yʋyã la A sɩf-rãmba yĩnga, A leb n sagl-ba ne rẽnda, rɩl ned ning sẽn 

sak n tũ la a yik ne bũmb ning b sẽn sagla wã, yẽ soab yɩta fãagdbã 

yembre, la ned ning sẽn tõdg rẽnda; bamb rãmb la bõn-dãmba tɩ 

Wẽnd na tigm bamb-rãmba zaka yen pʋga n dolba yẽnda sẽn sagl-b 

bũmb ninga la A kɩdgbã, yaa rẽ n so tɩ Wẽnd togs mag-yiib rãmbã sẽn 

yags'b yẽ rolbã, ne Wẽnd sẽn yeele:( la tɩ fo sã yeel tɩ b na n yika 

bamba b kũuma poore, neb nins sẽn pa kõ sɩd ne Wẽndã na yeel tɩ ad 

yãwã yaa tɩɩm-soaba), rat n yeelame tɩ f sã yeel bãmba n togs-b yikrã 

kũuma poorẽ wã, b pa kõt fo sɩd ye, pa rẽ bɩ b na yagsa foo yagsg tεk-

tεka, la b wilg fo sẽn wãne bũmb ninga zamse, (la b yeel tɩ yãwã yaa 

tɩɩm sẽn vẽngẽ) tɩ Wẽnd n yaol n yaa sɩd naaba.  Saame; ya morã 

Saadɩ Wẽnd goam-welsgã sebr pũgẽ, neng 333. 

 

 

 

 

 


